
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ

Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ, 6-րդ և 7-րդ մասերը` Հայաստանի Հանրապետության կառավարությունը որոշում է.
1. Հայաստանի Հանրապետության սեփականություն հանդիսացող                    1 714600 ՀՀ դրամ հաշվեկշռային /վերագնահատված/ արժեքով քաղաք Երևան Մոսկովյան 1 հասցեում գտնվող 1934.8  քառ. մետր մակերեսով վարչական շենքը և դրա օգտագործման ու սպասարկման համար հատկացված 223301100 ՀՀ դրամ կադաստրային արժեքով 0.067667 հեկտար հողամասը (այսուհետ՝ անշարժ գույք) հետ վերցնել Հայաստանի Հանրապետության ոստիկանությունից և ամրացնել Հայաստանի Հանրապետության արդարադատության նախարարությանը:
1. Հայաստանի Հանրապետության ոստիկանության պետին՝ Հայաստանի Հանրապետության արդարադատության նախարարի հետ համատեղ, սույն որոշումն ուժի մեջ մտնելուց հետո մեկամսյա ժամկետում իրականացնել սույն որոշման 1-ին կետում նշված անշարժ գույքի հանձնման-ընդունման աշխատանքները:






ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին

		ՀՀ արդարադատության նախարարությունը դիմել է ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե՝ նոր ստեղծվող Հակակոռուպցիոն կոմիտեի ժամանակավոր տեղակայման նպատակով ՀՀ ոստիկանությանը պատկանող ՀՀ Երևան քաղաքի Մոսկովյան 1 հասցեում գտնվող անշարժ գույքը նախարարությանն ամրացնելու խնդրանքով: 
ՀՀ կառավարության 2020 թվականի հունիսի 11-ի թիվ 940-Ա որոշմամբ մրցույթային եղանակով օտարման ներկայացված ՀՀ Երևան քաղաքի Մոսկովյան 1 հասցեում գտնվող անշարժ գույքը չի օտարվել:
Ելնելով վերոգրյալից՝ ի կատարումն ՀՀ վարչապետի 17.12.2020թ. թիվ 02/04.2/53167-2020 հանձնարարականի, Պետական գույքի կառավարման կոմիտեի կողմից մշակվել է  «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող Երևան քաղաքի Մոսկովյան 1 հասցեում գտնվող 1934.8  քառ. մետր մակերեսով վարչական շենքը և դրա օգտագործման ու սպասարկման համար հատկացված 0.067667 հեկտար հողամասը հետ վերցնել ՀՀ ոստիկանությունից և ամրացնել Հայաստանի Հանրապետության արդարադատության նախարարությանը:


[bookmark: _GoBack]ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ

«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:





ՏԵՂԵԿԱՆՔ

«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց մասին

«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:












ՏԵՂԵԿԱՆՔ
«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծերի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ Ոստիկանություն
11.01.2021թ.
թիվ 1/21/331-21
	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ տարածքային կառավարման և ենթակառուցվածքների նախարարություն 05.02.2021թ. 
թիվ ՍՊ/21.1/2574-2021
	
Որոշման նախագծի վերաբերյալ դիտողություններ և առաջարկություններ չունի
	
	

	ՀՀ ֆինանսների նախարարություն             11.12.2019թ.                                         թիվ 01/8-2/1847-2021
	
Որոշման նախագծի վերաբերյալ դիտողություններ և առաջարկություններ չունի
	
	

	Անշարժ գույքի կադաստրի պետական կոմիտե
 16.11.2020թ.                         թիվ ՍԹ/839-2021
	«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի 1-ին կետի «25846200» թիվը փոխարինել «223301100» թվով՝ նկատի ունենալով այն հանգամանքը, որ 2021 թվականի հունվարի 1-ից գործում են «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՀ օրենքով հաշվարկված կադաստրային արժեքները։
Կադաստրային գործի ուսումնասիրության արդյունքում պարզվել է, որ Երևան քաղաք, Մոսկովյան 1 հասցեում գտնվող 01-006-0121-0005 կադաստրային ծածկագրով, 0.067667 հա մակերեսով հողամասը արտացոլված է կադաստրային քարտեզում, սակայն առկա է որոշակի անհամապատասխանություն սեփականության վկայականում գծագրված հողամասերի գծային չափերի, երկրաչափական պատկերների, հողամասի մակերեսի և կադաստրային քարտեզի տվյալների միջև:
   Ելնելով վերոգրյալից՝ առաջարկում ենք հետագայում գույքի նկատմամբ իրավունքի պետական գրանցման գործարքներ իրականացնելիս կադաստրային քարտեզում հողամասը ճշգրիտ տեղադրելու համար ներկայացնել hողամասերի հատակագիծը՝ WGS-84 (ARMREF 02) ազգային գեոդեզիական կոորդինատային համակարգով՝ ՀՀ անշարժ գույքի կադաստրի պետական կոմիտեի նախագահի 2010 թվականի հունիսի 1-ի «Կադաստրային հատակագծերում և քարտեզներում հայտնաբերված սխալների ուղղման հրահանգը հաստատելու մասին» N 186-Ն հրամանի հավելվածի 3-րդ կետի 2-րդ ենթակետի պահանջներին համապատասխան:


	Առաջարկությունները ներկայացվել են ՀՀ արդարադատության նախարար քննարկմանը: Հաշվի առնելով, որ ներկայացված Որոշման նախագծի ընդունմամբ սեփականատերը չի փոխվում՝ նոր գրանցում կատարելու անհրաժեշտություն չկա: Առաջարկն ընդունելի է և հետագայում նշված անշարժ գույքի օտարման դեպքում կիրականացվեն անհրաժեշտ աշխատանքները:
	Որոշման Նախագծի 1-ին կետում «25846200» թիվը փոխարիվնել է «223301100» թվով: համապատասխան գործընթացները:

	ՀՀ արդարադատության
նախարարություն


23.02.2021թ.                                  թիվ 01/27.0.01/4234-2021
	«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի նախաբանում անհրաժեշտ է հղում կատարել նաև «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասին:
	Ընդունվել է
	Կատարվել է համապատասխան փոփոխություն:





